
प्रवेश १ ला

०४१२.

(गावाच्या लगतच्या रक्ताचे दृश्य. कोंडींना आणि जिवबा डोईवर
कसलीशी गाठोडी घेऊन दमल्यासारखे चालले आहेत. जिवबा थोडा तरुण
असल्याने त्याला थकवा कमी.)

कोंडीबा : जिवबा, गड्या आता कुठंतरी घोंगडीपसरू या. ती बग, पलीकडं
जांभळीची सावली दिसतीय. तिथंच बसू, भाकरटुकडा खाऊ आन् जाऊ.
जिवबाःकोंडीबा, त्या जागला सावली मिळायची न्हाईआपनाला.
कोंडीबा : मजे? सावली तर दाट गर्द दिसतीया.
जिवबा : तीझाडाची सावली, पन त्यासावली शेजारीच विस्तव हाय. भाजून
निश् आपन. या पांढरीतनं लवकर काढता पाय घेऊ.
कोंडीबा : का -सुन बाबा? माज्या पेरणीनं घाम किती टिपला नग ... ...
चल.
जिवबा : कोंडीबाबा, आपल्या डोईवर काय हाय?
कोंडीबा ६ जोंदळे हाईत, मग?
चिववा : या गावच्याहद्दीत आपनआलो मजेआपल्यालाचिंचवडकरदेवाचा
कायदा बसल ...
कोंडीबा : त्यो कोनचा?
जिवा : कोंडीबाबा, दाण्याला धारण किती?
कोंडीबा : असंल पाच पायलीची.
जिवा : आलं, मग ऐक आता. चिंचवडकर देव आठ पायलीची धारण
धरतो चालंल आपल्याला?

कोंडीबा : आपन धान्य द्याच न्हाई.
जिवबा : न देऊन सांगतो कुनाला? आपल्या मानगुटीची ही बोचकी खेचून
नेतील त्यांचे शिपाई.
कोंडीबा : मजे उलूमच झाला म्हनायचा. पन असं का?
जिवा ६ छत्रपती राजाचे गुरू नव्हतं का त्ये!

कोंडीबा : हा.. .जिव्या, राजांच्याबद्दल काई वंगाळ बोललास तर जीब हासडून
धीन.
जिवबा : जीब हासडून घ्या न्हाईतर माजा गळा घोटा. न्या खरं त्ये बोललो.
मी राजांबद्दल वंगाळ बोललो न्हाई. पन द्येवांनी लग्नी धुमाकूळ घातलाय
हे खोटं का? त्ये बग... त्ये बग... कोन येतंय, चेवांचे शिलेदार... आता
पटलं तुला... चल पाय उचल...

(नारायणभट देवांचे दोन सेवक हातात दंडुका घेऊन येत आहेत.)
सेवक १ : काय रे ए, ए म्हसोबा, डोईवर काय हाय तुक्या?
जिवबा : नीट बोलायचं बरं का? म्हसोबा कुनाला म्हंता...
सेवक २ : म्हसोबा म्हणू नाहीतर खंडोबा म्हणू. आम्हाला विचारणारा तू
कोण?.. .गाठोडी कसली आहेत?
कोंडीबा : (काकुळतीन) जुदळ हायती. येवा, पोरांच्या तोंडचा घास आहे.
सेवक १. आस्सं. पोरांच्या तोंडचा घास! मग थोर कुठं घेऊन चाललेत?
कोंडीबा : बाजाराला जातो गा! मीट मिरचीला पैका हुईल.
सेवक २ : : हे जोंधळे तुला बाजारात विकता यायचे नाहीत. आमच्या कोठीत
जमा कर आणि रक्कम घेऊन जा.
जिवबा : तुमच्या कोठीत जमा करून पैका कमी मिळतो.
सेवक १ : चूप! देवांना उलटं बोललेलं किंवा जास्ती बोललेलं खपत
नाही.
जिवबा : आम्ही तुम्हाला हे जुंदळे देणार नाय! भाव सांगा, मग देऊ.
सेवक २ : जिव्या, तुझीजीभ फार लांबायला लागली हं.. .म्हणे भाव सांगा...
बऱ्या बोलानं ते गाठोडं आमच्या हवाली कर.. .नाहीतर-
कोंडीबा : (अजीजीनं) द्येवा, असं रागाला येऊ नका. माज्या घरात मोठं
गोकुळ हाय. चार खातीपिती लेकरं हायेत. अशा मातीमोलानं आमी धान्य देऊ

लागलो तर उपाशी मरतील ती...
सेवक १ : मातीमोलानं काय? अरे, द्रव्य तरी आम्ही देतो हे नशीब समज.
फुकटात लुटमार केली म्हणजे तुमची भडकलेली टाळकी ठिकाणावर येतील.
चल... ती गाठोडी हवाली कर... अरे कोंड्या, आम्ही देवांचे सेवक...
आम्हाला स्वस्त भावानं धान्याचा पुरवठा करणं हेतुम्हा लोकांचं कर्तव्यच
आहे.
जिवबा : यातला किती घास द्येवाचा पोटात जातो आणि किती तुमच्याजातो
ते जरा सांगाल का
सेवक १ : ( रागाने) जिव्या, तोंड सांभाळ.. .आमचा अनादर करणं म्हणजे
देवांचा अनादर! आमचा अपमान म्हणजे प्रत्यक्ष राजाचा अपमान.
जिवबा : अहाहा... गुरवबाबा...
सेवक : ए.. .गुरव कुणाला म्हणतोस!
जिवबा : अहो, देवाच्या पुजाऱ्याला आम्ही गुरव म्हनतो. तुम्ही देवाच्या पुजा-
ऱ्याचे शिपाई. तुमचा अपमान करायची आमची विच्छा नाय. चला आमाला
जाऊ चा.
सेवक : ती बोचकी ठेवा आणि खुशाल मोकळेपणानं जा. पुढल्या आठवड्यात
याल तेव्हा किंमत घेऊन जा.
जिवबा : असं का? आदीच पडेल भावात धान्य मागायचं, आन ते बी वाय-
द्यावर उधार...!... नाही जमायचं.
सेवक : जमलं पाहिजे नाहीतर आम्ही जमवू. ए खेचारे या खेडवळखोकडांना
ती बोचकी ताब्यात घ्या.
(सेवक पुढे होतात. कोंडीबा गयावया करतो, जिवबा झटापट करतो. ..
त्याची परण फाटते. सेवक जबरदस्तीने धान्याची बोचकी ताब्यात घेतात.)
जिव्या, समजला तुला देवाचा इंगा? पुन्हा असा वागू नकोस. नाहीतर याहून
अधिक मैत्री करावी लागेल आम्हाला तुझ्याशी (सेवक निघून जातात. कोंडीबा
आणि जिवबा हताश होऊन बसतात. एवढ्यात पाठीमागल्या बाजूने संथ
स्वर ऐकू येतात.)

स्वप्नी जे देखिले रात्री । ते ते तैसेचि होतसे ।

हिंडता फिरतो गेलो । आनंदवनभूवनी ।।



८ निश्चयाचा महामेरू

स्वर्गीची लोटली जेथे । रामगंगा महानदी ।

तीर्थाशी तूलणा नाही । आनदवनभुवनी ।।

बंड पाषांड उडाले । शुद्ध अध्यात्म वाढले ।

राम कर्ता, राम भोक्ता । आनंदवनभुवनी ।

देवालये दीपमाळा । रंगमाळा बहुविद्या ।

पूजिला देव देवांचा । आनंदवनमुवनी ।।

(शेवटच्या दोन ओळी म्हणत एक रामदासी दोन अन्य गोसाध्यांसह
प्रवेशतात)
जिवना : रामरामगोसावीयुवा... आता ह्ये गान तुमीच म्हनत होता न्हवं?
निरंजन : हे गाणं नव्हे, हे स्तोत्र आहे स्तोत्र! छत्रपतीच राज्य अवतरलं
आणि या महाराष्ट्र भूमीचं सोनं झालं. योगीराज समर्थ रामदास स्वामींनी
म्हणजे आमच्या गुरुवर्यांनी त्यांच्या शब्दात केलेलं हे वर्णन आहे.
जिवबा : त्ये समदं खरं. पण आमाला काई ते पटत नाही.
निरंजन : पटत नाही? जिवबा, अरे समर्थ तर म्हणतात-

'' लिहीला प्रत्ययो आला । मोठा आनंद जाहला ।

चढता वाढता प्रेमा । आनदवनभुवनी ।।

नियबी : चढतावाढता प्रेमा । आनंदवनभुवनी । गोसावीबुवा, शिवाजीराज्यांत
च्या राज्यातल्या या चढत्या वाढत्या प्रेमाच आमाला अगदी अजीर्ण झालंय.
हा प्रेमा आमच्या अंगावर उतलाय... हे बघा... आमच्या कोंडीबाची
पैरणच फाटली... अन तुमी तर म्हनताय... लिहीला प्रत्ययो आला...
आमाला कायीबी समजत न्हाई.
निरंजन : वत्सा, शांत हो! क्षणिक कोपाच्या आवेगानं तुझं मन सैरभैर
झालंय. .. मी जाणतो ते. काय घडलं ते तरी सांगशील?
कोंडीबा : द्येवबाप्पाच्या शिपायांनी आमाला लुटलं!
निरंजन : लुटलं? म्हणजे?
कोंडीबा : आमच्या खांद्यावरली जोंधुळ्याची बोचकी बळजोरीनं नेली.
जिवा : त्याची किंमत येतो म्हणाले, पण पडेल भावानं.
निरंजन : छे छे! मला हे शक्य वाटत नाही. देवांसारख्या देवभक्ताकडून
हे अधम कृत्य व्हायचं नाही.

जिवबा : गोसावीबुवा, पर ते झालंय... ही कोंडीबाची फाटकी पैरन...
डोअविरून उतरलेलं त्याचं मुंडासं... माझ्या पायाच्या पिंडरीचे हे काठीचे
वळ... बोला... आनखी काजी पुरावा हवा का तुमाला?
निरंजन : हे सारं देवांनी केलं?
कोंडीबा : हो द्येवांनी. राजाच्या गुरूंनी... त्येंच्या शिपायांनी.
जिबबा : लक्ष्मी गुर्मीत असत्यात द्येवबाप्पा अलीकडं.
निरंजन : अरे, तुमच्यावर एवढा घोर अन्याय झाला असताना तुम्ही असे
स्वस्थचित्त कसे?
कोंडीबा : मग डोहात बुडून जीव देऊ का बाभळीच्याझाडाला टांगून घेऊ?
निरंजन : स्वतःला का टांगून घेता बाबा? ज्यांनी अन्याय केला त्यांना
त्यांच्या कुकर्माची शिक्षा कशी देता येईल हे बघा..'
जिवबा : गोसावीबुबा, अल अंगनात गोगलगाय आली तर हा कोंडीबा
माजघरात घोंगडी लपेटून बसतो इतका प्रि त्रा हाये. त्यो काय देवबाप्पाशी
लडाई करणार?
निरंजन : जिवबा, प्रत्यक्ष लढाई कशाला करायला हवी? या भूमीचा राजा
न्यायी आहे, सत्यप्रिय आहे. त्याच्या; खुशाल आपली फिर्याद मांडावी. दाद
लावून घ्यावी.
कोंडीबा : गोसावीबुवा, तुम्ही तर आक्रितच बोलता बगा! आवो, आमची
फिर्याद ऐकायला शिवाजी राजाला काय तेवढंच काम हाय व्हय? त्यानं
तरी काय काय करावं! राज्य चालवावं, लडाया जिंकाव्या, का ह्ये आमच्या-
सारखे किरकोळ भांडणतंटे सोडवावे?
निरंजन : तू म्हणतोस ते खरं आहे कोंडीबा. राजाला कार्य बाहुल्यानं वेढलेलं
असतं. तरीही राजे आपल्या कर्तव्यात कसूर करीत नाहीत. अन्याय दिसेल
तिथं सत्वर धावून जातात. गुणांचा गौरव करतात. पापाचं परिमार्जन कर-
तात आणि सेवकांचा संभाळ करतात.
जिवा : गोसावीबुवा, असंच असलं तर मग आमाला राजाकडं जायचंय.
आमची तक्रार आमी राजांच्या कानावर घालणार. आणि या देवबाप्पाला
चांगली अद्दल घडविणार.
कोंडीबा : जिव्या, अरे खुळा का येडा. यवडी रावडी भांडनं राजाकडं न्याय-.

ची? लाला. अरे, कोल्हा ऊस खातो म्हणून सिंहाला मळ्याची राखण करा.
यला सांगत नाही कुनी. सिंहानं रानात राऊन शिकारचकरायाची. मळ्यात
राहुन रखवाली न्हाई करायची.
निरंजन : वा वा, कोंडीबा, तुमच्यासारखे समंजस, कर्तव्यनिष्ठ प्रजानन
आहेत म्हणून मराठ्याचं हे नवजात राज्य चांगलं बाळसं धरू लागलं आहे.
कोंडीबा, तुम्ही थोर मनाचे आहात, पण तुमच्यावर फारच अन्याय होत
असला तर निःशंक मनानं आणि खुल्या दिलानं रायगडाच्या उंबरठ्यावर
उभे रहा. तुम्हाला न्याय मिळेल.
जिवा : गोसावीबुवा, आता आम्ही रायगडावर कवा पोचायचे आणि
आमची फिर्याद कवा गुदरायची! त्ये काठी खरं न्हाई. आमी असेच घाव
सोसत मरायचे! एक दिवस जळून खाक व्हायचे आणि आमचे घाव आम.
च्या बरुबरच राख व्हायचे.
निरंजन : छे छे! गोब्राह्मणप्रतिपालक क्षत्रिय कुलावंतस सिंहासनाधीश्वर
श्रीशिवछत्रपतींच्या राज्यात कोणताही अन्याय असा मूकपणानं जमिनीत
गाडला जायचा नाही. त्या अन्यायाला वाचा फुटेल, आणि मग अन्यायाचा
अंधकार दूर होऊन न्यायाचा स्वच्छ सूर्यप्रकाश दिसू लागेल. जिवबा, तुम्हाला
लिंहितावाचता येतं?
जिवबा : न्हाई बा, लिवन्याचं नावच नको. आन वाचनं तर त्याहून नको.
निरंजन : असू द्या. काही बिघडत नाही. चला माझ्याबरोबर. मी तुमची
तक्रार तुम्हाला शब्दात मांडून देतो. चहा...
कोंडीबा : गोसावीबुवा, हा आमचा जिव्या, एक वेडा आन तुमी सात येडे.
काय यवडं मनावर घेतायसा? अवो, तुम्ही माजी पंरन फाटलेली आज बगि-
तली. या आदी माजी पैरन किती येळा फाटली सांगू? सात येळा.
निरंजन : सात वेळा? का? कोणत्या कारणासाठी? तुमच्या सारख्यांचे
निष्पाप पवित्र देह उघडे करायला कोणाचे हात धजावले?
कोंडीबा : आता काय सांगायचं गोसावीबुवा? दुसरं कुनी असतं ना तर
मुडदाच पाडला असता अन् जमिनीत गाडला असता.. .पन.. .पन.. .द्येवबाप्पा
म्हंजे राजांच्या मर्जीतली मानस
निरंजन : काय? देवांनी. ?ऋ असा अन्याय यापूर्वी सात वेला केला?

कोंडीबा. अवो, माज्यावर मात वेळा, आनखी कुनावर सातशे येळा आज
कुनावर सात हजार येळा.. .कोन मोजत बसतो?
निरंजन : श्रीराम! श्रीराम!!
जिवबा : आन् तुमी म्हनत फिरा.. .राम कर्ता, राम भोक्ता.. .आनंदवनभुवनी
चिचवडच्या देवाच्या साक्षीनं चाललेलं ह्ये समदं द्येवाला दिसत न्हाई गोसावी-
बुवा?

(एक रामदासी प्रवेशतो)
रामदासी : निरंजन, मो चाफळखोऱ्यातून आलो आहे. स्वामी समर्थांचा
सांगावा आहे की छत्र पती शिवाजीराजांचा मुक्काम मावळातच आहे. आपण
राजांची भेट घ्यावी, वार्ता पुसावी आणि जातीने जाऊन समर्थाना निवेदन
करावी.
निरंजन : ये ये, दासानुदासा, देवदूतासारखा अवतरलास आणि हवी तीच
वार्ता आणलीस. संतोष परसंतोष...
रामदासी : स्वामी, आपणाला या वान एवढा संतोष होण्याचे कारण?
निरंजन : दासानुदास, जे मनात होतं ते प्रत्यक्षात अवतरलंय.. .मग संतोषा-
शिवाय मनात अन्य कोणती भावना असणार? सद्गुरू स्वामींच्या मुखातून,
त्यांच्या पवित्र वाणीद्वारा या सिंहासनाधीश्वराचं गुणगान आम्ही बहुतवेळा
ऐकलंय. समक्ष भेटीचा योग आज येतोय... आज आमची दृष्टी कृतार्थ
होणार... आम्ही शिवाजीराजांना डोळे भरून पाहणार... आज आमची
वाणी धन्य होणार... आम्ही शिवाजीराजांशी बोलणार...
जिवबा : आन् का वो गोसावीबुवा, आमी असेच कोपऱ्यात बसून व्हानार
का? कोळिष्टक झाडीत...
निरंजन : श्रीराम! श्रीराम!..जिवा, आम्ही तुम्हालाही आमच्या समवेत
घेऊनजाणार आहोत.. .तुमची तक्रार प्रत्यक्ष राजांसमोर गुदरणार आहोत.
कोंडीबा : (अत्यानंदानं).... .परत्यक्ष शिवाजी राजाशी आमची भेट
म्हनार! आमी राजाला बगनार? राजा आमच्याशी बोलनार?
निरंजन : हो, हो.. .कोंडीबा, राजा तुमच्याशी बोलनार? तुम्ही राजांना
पाहणार... डोळे भरून पाहणार.
कोंडीबा : गोसावीबुवा,.. .माजी काडीबी तक्रार न्हाजी.. .द्येवानी कितीबी

जुलूम करू द्या.. .किती मारझोड करू द्या. आनखी एखादी पैरन फाटली
तरी चाललं.. .माजी काई तक्रार. नाश्री '' चला.. .राजाला येक डाव'' डोळ
भरून पाहिलं की हे डोळ कायमचे मिटलं तरी चालतील...
गोसावीबुवा, चलताय न्हवं... चला बिगीबिगी...
जिवबा : म्हाताऱ्या, शिवाजीराजाला भेटायचं मून इतका उतावळा झालास
आरं फाटलेल्या पंरनीची याद असू दे. ती दाखव राजाला.. .म्हनाव ही
द्येवबाप्पाची किरपा!
कोंडीबा : जिव्या; ह्ये असलं राजासमोर मीकाडीबी बोलायचा न्हाई. तक्रार
नाही, फिर्याद नाही, कुरकुर न्हाई चल.. .मी नुसतं .डोळ भरून बगनार.. ब

जिव्या : आरं तू सांगितलं व्हाईस, तरी तुजी फाटकी पंरन बगून राजाला
तवाच कळंल.. .आनी त्यांनी इचारलं म्हंजे तुला सांगावंच लागंल...
कोंडीबा : परान गेला तरी बोलायचा न्हाई. आरं जिव्या, मघाशी मी तुला
सांगितलं ते ध्यानी न्हाई आलं का? इकत्या मोठ्या मानसास्नी इकत्या
लहान गोष्टीत तरास दिऊ नये. चल, आपुन जरा जाऊन येऊ.. .राजांना
भेटायला जायाचं न्हवं का... त्यास्नी काईतरी भेट आबू. चल...
निरंजन : (कौतुकानं) कोंडीबा, राजांना तुम्ही भेट देणार? काय देणार?
कोंडीबा : आपुन गरीब मानस. आपल्यापाशी काय असेल त्येच प्रेमाच्या पेटीत
भरून राजासमोर ठिवायचं.
जिवा : आरं पन जायाचं कुठं आत्ता?
कोंडीबा : माजी मावळण राहती हिथं.. .माझ्या वावरातले जुंदळे तिच्याकडं
ठेवलेत. दर. धावी फोडून ठेवल्यात. राजाली लाह्याच पीठ लई आवडतं
असं ऐकलंय....
जिवबा : (हसून) वेडा रे वेडा! कोंडीबा, आरं मराठी मुलुखाचा राजा,
तुमचा आमचा स्वामी हाय तो. कोंडीबा, राजाला रायगडावर अभिषेक
झाला तवा त्याला होन, मोहरा, कपडे, काय काय भेटी आल्या.. .लोकांनी
भेटीचा आन् आहेरांचा पाऊस पाडला.. .तुझं लाह्याच पीठ त्यात कुठं
बसायचं?
कोंडीबा : जिव्या, होन, मोहरा, रत्न, माणिक, पाचू कापड.. .या समद्या वस्तू-
पेक्षा राजाला माजं लाह्याच पीठ आवडेल. आरं, या समद्या वस्तू मांडून

ठेवायच्या असतात. त्येनी नदरंची भूक भागती पर भुकेच्या नदरंला लाह्याच
पीठच दिसतं बग
जिवा : वा ... वा, कोंडीवा, आरं राजांची भूक काय तुज्या लाह्याच्या
पिठासाठी थांबलीय? त्याला खायला कमी हाय? चल, चल लवकर. गोसावी-
बुवा, याची मावळण राहती हितं आमी जाऊन येतो. आन मंग जाऊ आपुन.

(दोघेही जातात.. त्यांच्याकडे निरंजन भावुकतेने पहात आहे.)
रामदासी : स्वामी, काय एवढं पाहता त्यांच्याकडं?
निरंजन : बघतो आहे थोर राजाची थोर प्रजा!
राम : स्वामी, छत्रपतींच्या अवतारानं या भूमीचं अवघं रूपच पालटून गेलंय
अगदी. या भूमीवर हा चमत्कार घडेल, साधुसंतांना स्वास्थ्य मिळेल असं
कल्पनेतही वाटलं नव्हतं कधी.
निरंजन : शक्तिशाली शत्रूला सरळ करून, संकटांशी सामना देऊन, आणि
जिवाची बाजी लावून महाराजांनी ही सृष्टीच पालटून टाकली.

राम : सरित्यतीचे जल मोजवेना
माध्यान्हिचा भास्कर पाहवेना ।

मुठीत वैश्वानर बांधवेना
तैसा शिवाजी तूप जितवेना ।।

निरंजन : वा वा! दासरामा, पुन्हा म्हण पाहू.. एखाद्या लहानशा कुपीत
अत्तराच्या रूपानं सुगंध कोंडून ठेवावं ना तसं या सुभाषितात महाराजांचं
तेजोमय व्यक्तिमत्त्व शब्दात बांधून ठेवलंय असं वाटतं. म्हण पुन्हा म्हण ...

राम : सरित्यतीचे जल मोजवेना
माध्यान्हिचा भास्कर पाहवेना
मुठीत वैश्वानर बांधवेना
तैसा शिवाजी तूप जिंकवेना

निरंजन : होय! सरित्पती! माध्यान्हिचा भास्कर! वैश्वानर... सर्व सर्व

उपमा अगदी यथार्थ आहेत. अरे, या माध्यान्हीच्या भास्कराच्या तप्त तेजा-

नेच या भूमीवरील संकटांची सावट दूर झाली. पिकानी राने फुलली, जला-
शय ओसंडून वाहू लागले, दारिद्र्यानं काढता पाय घेतेला आणि समृद्धीनं
सुखानं तिथं प्रवेश केला... या वैश्वानराचा हा असा अगाध पराक्रम.. .चल
.चल... तुला यायचंय, या भास्कराच आपण दर्शन घेऊ... डोळे दिपले

तर मिटल्या डोळ्यांनीच हात जोडू... चल...
दोघेही जातात.)

( एका तंबुतील दृश्य. छत्रपतींचा वाटेतच मुक्काम पडला आहे. मध्या-
वर मोठे आसन, दोन्ही बाजूला दोन छोटी आसने, तंबूच्या प्रवेशद्वाराशी
एक मावळा शिपाईगडी आहे. पंतप्रधान मोरोपंत पिंगळे एक दोन शिलेदारांना
काही सूचना देत आहेत. राजे आल्याची वर्दी म्हणून आतून तुतारीचा
आवाज ऐकू येतो.)

मोरोपंत : छत्रपतीच आगमन होत आहे. शिलेदार सर्व तयारी जय्यत आहे
ना?
शिलेदार : (मुजरा करून) होय महाराज आमच्या कामात कसूर नाही.
मोरोपंत : घडशी आणि गुरव हजर आहेत?
शिलेदार : होय महाराज, ते कालच येऊन दाखल झाले आहेत.
मोरोपंत : किल्लेदार?
शिलेदार. त्यांना सांगावा गेला आहे.
मोरोपंत : नुसता सांगावा कशाला? त्यांना पुढं घालून घेरून यायला हवं
होतं. महाराजांनी विचारलं तर त्यांना उत्तर द्यायला तोंड नाही.

(छत्रपतीच आगमन होत आहे. भराभर शिलेदार आणि मावळे मुजरे
करतात आणि तंबूच्या बाहेर जातात.)
मोरोपंत : गोब्राह्मणप्रतिपालक क्षत्रियकुलावंतस सिंहासनाधीश्वर छत्रपती
श्री शिवाजी महाराजांना पंतप्रधान मोरोपंत पिंगळे मुजरा करीत आहेत.
शिवाजी : बसा पंत, आसनस्थ व्हा. पंत, तुम्ही दौलतीचे पंतप्रधान.. .प्रत्येक
वेळी आम्हाला इतका सविस्तर मुजरा करण्याची गरज नाही. दरबाराच्या



१६ निश्चयाचा महामेरू

अथवा कामकाजाच्या प्रत्येक वेळी आम्ही असे मुजरे स्वीकारू लागलो तर
बहुतसा समय या मुजऱ्यांच्या देवाणघेवाणीतच खर्ची पडायचा.
मोरोपंत : राजांचे बोल खरे आहेत. पण केवळ समयाच्या सववीवर सेवक.
स्वामी संबंध संभाळण्याचे राहावे असे आम्हास वाटत नाही. स्वामी, मुजरा
हा केवळ उपचार नाही. तो बाह्यात्कारी देखावा नाही. ती निष्ठेची निशाणी
आहे.. .राजे, आपण गप्प का?
शिवाजी : पंत, आम्ही काही बोलावं असा अवसरच ठेवला नाही तुम्ही.
तुम्हासारख्या सच्च्या सेवकांच्या स्वामिनिष्ठेवर तर या मराठी दौलतीचा
इमला आज मानानं' उभा राहिला आहे.
मोरोपंत : राजे, आपण आज असेच बोलत राहिलो तर या मुलुखात आलो
तसेंच आपणाला परत जावं लागेल.
शिवाजी : पंत, जंजिऱ्याची वार्ता काय आहे?
मोरोपंत : जंजिऱ्यासमोर राजापुरीखाडीच्या तोंडाशी असलेलं कासा बेट...
शिवाजी : हो, तिथं किल्ला बांधायला सुरुवातही झाली. हा पथदुर्ग एकदा
सिद्ध झाला की ना सागरावर आपला वचक होईल...
मोरोपंत : महाराज, प्रभावळीचे सुभेदार जिवाजी विनायक यांनी मात्र
आपल्याला हवा तितका हात दिलेला नाही.
शिवाजी : मतलब?
मोरोपंत : पद्यदुर्गाच्या संरक्षणासाठी सागराध्यक्ष दर्यासारंग आणि दौलत-
खान सतत दर्यात रहात आहेत. त्यांच्यासाठी रक्कम आणि धान्य सरकारी
साठ्यातून द्यावे असा वराता सुभेदारांच्या नावानं धाडला. पण दर्यासार-
गाला धान्य पावले नाही.
शिवाजी : (क्रोधाने) काय? जिवाजीपंतांनी कामात कसूर केली? सिद्यांच्या
गोळागोळीलातोंड देणाऱ्यांना वेळेवर दाणापाणी मिळत नाही? पंत, जिवाजी-
पंतांजवळ धान्य पैका नसेल असं वाटतं तुम्हाला?
मोरोपंत : शक्यच नाही. सुभेदार तेवढे श्रीमंत आहेत.
शिवाजी : मग ही सारी जिवाजीपंतांची दप्तरदिरंगाई आहे. पंत, त्वरित
जिवाजीपंतांना खलिता धाडा...

' 'राजश्री जिवाजी विनायक सुभेदार मामले प्रभावळी प्रती. दौलत-
खान व दरियासारंग यांसी ऐवज व गला राजश्री मोरोपंत यांनी बराता
सुचे मजकुरावरी दिधल्या. त्यास तुम्ही काही पावविले नाही म्हणोन कळो
आले. त्यावरून अजब वाटले की ऐसे नादान थोडे असतील. दर्यासारंगास
ऐवज कोठेतरी खजिना रसद पाठविलिया मजरा होईल म्हणत असाल. तरी
पथदुर्ग वसवून राजपूरीचे उरावरी दुसरी राजपुरी केली आहे, त्याची मदत
व्हावी या उपरि बोभाट आलिया उपरी तुमचा मुलाहिजा करणार नाही.
गनिमाचे चाकर गनीम जारठेस, ऐसे जाणोन बरा नतीजा तुम्हास पावेल
ताकीद असे.''
पंत : महाराज.. .हे पत्र...
शिवाजी : पंत, आम्ही सांगितला तसाच मजकूर लिहून रवाना करा एकाही
शब्दाचा फेरफार होता कामा नये.
पंत : जिवाजीपंत दुखावला तर?
शिवाजी : तरी चालेल. पण त्यांच्या मुर्दाडपणाची आणि बेफिकीरीची दखल
ही अशीच घ्यायला हवी पंत.
मोरोपंत : महाराज, आज आणखी एक मामला निवाड्यासाठी आला आहे.'
शिवाजी : कोणाबद्दल? मामला काय?
मोरोपंत : चिंचवडच्या देवांसंबंधी. दोन तक्रारी आहेत...
शिवाजी : काय? चिंचवडकर देवांसंबंधी?.. .पंत...
पंत : नाही.. .तशी तक्रार करणाऱ्यांना मी समज दिली आहे. ..
शिवाजी : तक्रार करणाऱ्यांना समज? का?
पंत : चिंचवडकर देवांविरुद्ध तक्रार म्हणजे श्रेष्ठ व्यक्तींविरुद्ध तक्रार. ..
शिवाजी : पंत.. .तक्रार करणाऱ्यांना तुम्ही समज दिलीत याबद्दल तुम्हा-
लाच समज द्यायची आहे आम्हाला. पंत, चिंचवडकर देव हे थोर पुरुष
असतील, पण आमच्या गरीब प्रजाजनांची .त्यांच्याविरुद्ध तक्रार असेल तर
त्या तक्रारीची दखल घ्यायला आम्ही बांधलेले आहोत.
पंत : पण देवांसारख्या श्रेष्ठ व्यक्तींबद्दल...
शिवाजी : तीव्रतेने) पंत, देवच काय पण प्रत्यक्ष परमेश्वराविरुद्ध आमच्या



१८ निश्चयाचा महा.

प्रजांजनांनी अर्जी केली तर आम्ही त्याच्या उंबरठ्यावर धरणे धरू? देव
कोण.. .आमची प्रजा हाच आमचा परमेश्वर! पंत, मामला साफ सांगा. ..
पंत : तो सांगायला आपले रामदासी स्वामी निरंजन आलेलेच आहेत.
शिवाजी : स्वामी निरंजन? मग त्याना बाहेर असं ताटकळत का ठेवलं?
स्वामी निरंजन आम्हाला भेटू इच्छित असतील तर आमच्या पूर्वसंमतीची
मुळीच आवश्यकता नाही. पंत, स्वामी निरंजनांना त्वरित आत घेऊन या.
आपण स्वत:!
पंत : महाराज, आपण जे आत्ता बोलला तसेच आम्ही केले. स्वामीना थांब.
ण्याची नख विनंती केली. पण ते थांबले नाहीत. कुठेतरी जाऊन येतो म्हणाले.
येतीलच एवढ्यात. तोपर्यंत आपण देवाविरुद्धची आणखी एक तक्रार ऐकावी.
शिवाजी : कुणाची?
मोरोपंत : जेजुरीचे घडशी आणि गुरव यांची.
शिवाजी : तक्रारीचा मसुदा?
मोरोपंत : कोण आहे रे तिकडं.. .त्या घडशाला जात पाठवा...
शिवाजी : पंत, देव इथं हजर आहेत?
मोरोपंत : नाही महाराज.
शिवाजी : देवांना ताबडतोब सांगावा धाडा. स्वार पाठवा. ज्यांच्याविषयी
तक्रार त्यांचंही म्हणणं आम्हाला ऐकून घेतलं पाहिजे. कारण कितीही झालं
तरी देवांना आम्ही एक सत्पुरुष म्हणूनच ओळखतो.
मोरोपंत : होय महाराज. देव हजर होतील अशी व्यवस्था करतो. (घडशी
आणि एक किल्लेदार-हे सिंहगडचे किल्लेदार असतात. प्रवेशतात) आणि
महाराज,देवाच्या सांगीवरून घडशांना किल्ल्यात डांबून ठेवणारे हे सिंहगडचे
किल्लेदार.. .तेही हजर आहेत.

(मोरोपंत बाहेर जाऊन त्वरित आत येतात.)
शिवाजी : काय घडशी, म्हणणं काय तुझं? (घडशी खूप घाबरलेला)
मोरोपंत : महाराज, घडशी घाबरला आहे.
शिवाजी : का?
मोरोपंत : आपणासमोर बोलण्याचा संकोच! शिवाय देवांचा धाक, आणि

किल्लेदारांची करडी नजर.
शिवाजी : (प्रेमळपणे) घडशी, घाबरायचं नाही. साफ साफ सांगून टाक
आमचं अभय आहे तुला.
घडशी : महाराज, आपण आमचे मायबाप! आम्हाला सांभाळून घ्या-
शिवाजी : घडशी, अरे पुढं काही सांगशील का नाही?
घडशी : म्हाराज, आमी घडशी आन् त्ये गुरव.. .जेजुरीचे. आमच्यात उस-
खाच्या हक्काबद्दल वाद पेटला.
शिवाजी : बरं मग?
घडशी : देवमहाराजांनी आमा दोघांनाबी चिंचवडला बोलावलं. आमी गेलो.।
देवांनी गुरवांच्या बाजूनं निकाल दिला. आमी जायला लागलो तर त्येंच्या
मानसांनी पकडून आमाच बेदम चोपून काढलं.
शिवाजी : तीच स्वरात) देवांची ही मजल?
घडशी : मग आमाला खोडे घातले आन् किल्ल्यावर बंदीत टाकलं.
शिवाजी : किल्लेदार, घडशी सांगतो ते खरं आहे?
किल्लेदार : होय, महाराज.
शिवाजी : किल्लेदार, घडशांना तुम्ही किल्ल्यावर डाबलत ते कुणाच्या
हुकूमानं?
किल्लेदार : देवांच्या.
शिवाजी : दैवांचे अधिकार कोणते ते तुम्ही जाणता?
किल्लेदार : नाही महाराज, ते आपले गुरू.,.
शिवाजी : खामोष! किल्लेदार, तुमच्या हाती हुकूमाचा खलिताआहे?
किल्लेदार : नाही महाराज, देवांनी तोंडीच आज्ञा फर्मावली.
शिवाजी : किल्लेदार, तुम्हाला तुमच्या कर्तव्याचा विसर पडला आहे.
किल्लेदार : महाराज, पण देवांचा हुकूम...
शिवाजी : किल्लेदार, आज देवांचा हुकूम मानून तुम्ही घडशांना जेरबंद
केलेत. उद्या आणखी कोणाचा हुकूम मानून तुम्ही' किल्ला सोडून जाणार
आहात? किल्लेदार, बोला?
किल्लेदार : महाराज, माफी असावी. पण आम्ही तरी काय करणार?
शिवाजी. किल्लेदार, कर्तव्यात कसूर केल्याबद्दल तुम्ही शिक्षेस पात्र आहात

हुकूम मानणे हा गौरवास्पद गुण असला तरी कोणाचा हुकूम मानावा आणि
कोणाचा मानू नये याचा विवेक नसेल तरतो दुर्गुणच ठरतो. पंत, आजपासून
कैक वर्षेपर्यंत यांची किल्लेदारी काढून घ्या आणि मोहिमेच्या खड्या फौजेत
यांना कुठलीतरी जागा द्या. किल्लेदार, एवढ्या माफक शिक्षेवरच आम्ही
भागवले कारण तुमच्या कर्तबगारीची आणि कर्तृत्त्वाची आम्हाला याद आहे.
(व्यथित चित्ताने) आणि हे करतानाही आम्हाला संतोष होतो आहे असं
थोडंच आहे?
मोरोपंत : किल्लेदार, आपण या पुढील मासात रायगडावर भेट घ्या.

(किल्लेदार जातात)
शिवाजी : घडशी, तुमच्या तक्रारीची दखल आम्ही घेतली आहे तुम्हाला
उचित न्याय मिळेल असं आम्ही आश्वासन देतो.
घडशी : मायबाप राजे, देव तुम्हाला उदंड अक्ष देऊ दे... (जातो)
शिवाजी : मराठी दौलतीच्या वृद्धीसाठी कितीही वर्षाचं आयुष्य जगण्याची
आमची तयारी आहे. (अंतर्मुख) नाहीतर खरं पाहता आमचं जीवनवस्त्र
आता विरत चाललं आहे. (स्वामी निरंजन प्रवेशतात)
निरंजन : कोण म्हणतो राजे, आपल्या जीवनाचं वस्त्र विरत चाललंय?
महाराज, समर्थानी आपल्यासंबंधी जे बोलून ठेवलं आहें ते परमेश्वरानंसुद्धा
आपल्या हृदयावर कोरून ठेवलं असेल.

निश्चयाचा महामेरू । बहुत जनांसी आधारू
अखंडस्थितीचा निर्धारू । श्रीमंत योगी
यशवंत कीर्तिवंत । सामर्थ्यवंत वरदवंत
पुण्यवंत नीतिवंत । जाणता राजा ।

या भूमंडळाचे ठायी । धर्मरक्षी ऐसा नाही ।

महाराष्ट्रधर्म राहिला काही । तुम्हा कारणे ।

महाराज, या महाराष्ट्रभूमीत तुम्हाकारणे काही महाराघधर्म राहिलाआहे.
या धर्मसंस्थापनाची आणि संवर्धनाची जी पताका आपण स्कंधावर घेतली
आहे ती इतक्यातच खाली उतरवून कशी चालेल?
शिवाजी : स्वामी, आपण आधी आसनस्थ व्हा. उभे राहून सत्पुरुषांचे पाय
अमी झाले तर वेदना आम्हाला होतात. असा आपण.. .हं.. .आता सांगा...

कैसे येणे केलं?
निरंजन : सज्जनगडावरून गुरुवर्यांचा निरोप मिळाला की आपला मुक्काम
या भागात आहे. त्यांनी आपले कुशल कळविले आहे आणि खेम विचारले
आहे.
शिवाजी : स्वामी निरंजन, समर्थांनीआमची याद केली? आमचं क्षेमकुशल
विचारलं? आणि त्यासाठी तुम्हाला मुद्दाम इकडं पाठविलं? आम्ही धन्य
झालो. समर्थांसारख्या सत्पुरुषाच्या सदिच्छांची सावली आम्हाला मिळते
म्हणून तर प्रतिकुलतेच्या रणरणत्या उन्हात कसलाही विचार न करता
आम्ही संचार करू शकतो.
निरंजन : राजे, सत्पुरुषांबद्दल आपणाला वाटणारा नितांत आदर आपल्या
मूळच्या थोरवीलाही थोर करतो. पण राजे, आज आम्ही अशाच एका
सत्पुरुषाविरुद्ध एका सामान्य माणसाची फिर्यादआपल्यासमोर आणलीआहे.
राजे, न्याय द्याल?
शिवाजी ३ स्वामी, आमचं उभं आयुष्य आम्ही न्यायाच्या प्रतिष्ठापनेसाठी
आणि अन्यायाच्या निवारण्यासाठी वेचलं आहे.
निरंजन : ते तर आम्ही जाणतोच. म्हणून तर निःसंशयपणे इथं येऊन
फिर्याद मांडण्याचं धाडस करीत आहोत आम्ही.
शिवाजी : सांगा स्वामी, बोला. तुमची फिर्याद दाखल करा. फिर्यादी कुठं
आहेत? का तुम्हीच फिर्यादी?
निरंजन : फिर्यादी वेगळे आहेत. गरीब, भोळेभाबडे शेतकरी. राजे, तुमच्या-
समोर यायला ते बुजतात.
शिवाजी : स्वामी, त्यांना येऊ द्या. मोकळेपणानं फिर्याद मांडू द्या... पण
फिर्याद कोणाविरुद्ध?
निरंजन : ते सांगितलं तर राजे, कदाचित आपणाला ऐकवणार नाही.
शिवाजी : स्वामी, सत्य असेल तर ते कितीही अप्रिय वा कटू असेल तरीही
ऐकण्याची सवय आमच्या श्रवणेंद्रियांना आम्ही करून दिली आहे. तीन तपे
आम्ही मोठ्या हिमतीनं आणि हिमकतीनं लढत आहोत. आमच्या इंद्रियां-
माही आता सवय झाली आहे.
निरंजन; महाराज, मग ऐका तर...फिर्याद आहे...

शिवाजी : बोला निरंजन. तुमच्या वाणीची वाट अडवू नका...
निरंजन : फिर्याद आहे चिंचवडकर देवांविरुद्ध.
शिवाजी : चिंचवडकराविरुद्ध!
निरंजन : महाराज? दचकलातसे? अप्रिय वाटलं ना?
मोरोपंत नाही निरंजन... चिचवडकर देवांविरुद्ध आत्ताच, यापूर्वी आणखी
एक फिर्याद दाखल झाली आहे म्हणून महाराजांना आश्चर्य वाटलं, एवढंच.
शिवाजी. निरंजन, चिंचवडकर देवांनं नाव ऐकून आम्ही दचकलोही नाही
अन् आम्हाला अप्रियही वाटलेलं नाही.कारण अखेर चिंचवडकर हे माणूसच
आहेत. देव नव्हेत. माणूस स्खलनशील असतो. पण तुमची फिर्याद काय ती
तर सांगाल?
निरंजन : कोंडीबा ाइजवबा आत या.

(दोघेही आत येतात. महाराजांना मुजरे करतात)
कोंडीबा : तुमची फाटकी पंरण राजांना दाखवा. जिवबा, आता तुमच्यावरील
अन्यायाचं सविस्तर निवेदन महाराजांसमोर करा.
जिवबा : न्हाई बा, गोसावीबुवा, मला लइ श्या वाटतं.
मोरोपंत. भिषयाच काहीच कारण नाही. काय असेल ते साफ सांगा.
जिवबा : ही या कोंडीबाची फाटकी पंरन.
मोरोपंत : ती कशासाठी आणली?
विद्या : आपनाला दावायला.
मोरोपंत : पण का? या फाटक्या परणीला पाहून आम्ही काय समजावं?
कोंडीबा : राहू दे जिवबा. ती पैरन पिशवीत घाल. महाराज, आमचं काय
बी म्हननं न्हाई. जातो आमी. (जाऊ लागतो)
शिवाजी : थांबाकोंडीबा, तुमचं काही म्हणणं नाही असं तुमचं तोंड म्हणालं
तरी तुमच्या डोळ्यातली खोल व्यथा आम्ही जाणू शकतो. तुमचा सूर
दुःखानं लपटलेला आहे हे ही आम्ही समजलो. तुमच्या कापऱ्या शरीराला
काहीतरी सांगायचंय खास...
जिवबा : महाराज, चिंचवडच्या देवांनी लई तरास आनलाय.
शिवाजी : म्हणजे? तुझ्या म्हणण्याचा मतलब?
जिवबा : पडेल भावानं आणि बळजोरीनं धान्य वसूल करत्यात आमासारस:।

गोरगरिबांकडून. महाराज, आमच्या पोराबाळांच्या तोंडचा घास हिसकावून
घेत्यात.
निरंजन : आणि एवढेच नव्हे तर वेळप्रसंगी देवांची माणसं शारीरिक दुखापत
करायलाही कमी करत नाहीत.
शिवाजी : शारीरिक दुखापत? देवांकडून!
निरंजन : होय महाराज, आज तशीच एक झटापट झाली आणि तीत या गरीब
कोंडीबाचीपैरण फाटली.
शिवाजी : झटापटीत परण फाटली? पंत, (क्रोधाने) देवांचे प्रतिनिधी बोला-
वून घ्या.
मोरोपंत : होय महाराज. एवढ्यात हजर होतील.
शिवाजी : पंत, पुन्हा माणसे पाठवा.. .स्वार पाठवा.
मोरोपंत : आज्ञा महाराज (मोरोपंत जातात)
शिवाजी : कोंडीबा, तुमची कहाणी आम्हाला समजली. तुमची परण फाट-
ण्याची वेळ पुन्हा येणार नाही अशी व्यवस्था आम्ही जातीनं करू. (मोरोपंत
येतात) पंत, या सर्व प्रकरणाचा दोष प्रथमदर्शनी तरी आम्हालाच आमच्या
माथी घ्यायला हवा.
मोरोपंत : असं कसं महाराज?
शिवाजी : पंत, देवांना अशा प्रकारे धान्य खरेदी करण्याचा हक्क आम्हीच
नाही का बहाल केला? या पापाचे धनी आम्हालाच व्हायला हवं.
मोरोपंत : महाराज, आपण धान्य वसुलीचा हक्का दिला. बळजोरीचा हक्क
नाही दिला.
निरंजन : दूध पिण्याचा हक्क प्राप्त करून दिला की दुधावरची साय खाण्याचा
हक्क वेगळा प्राप्त करून द्यावा लागत नाही पंत.
मोरोपंत : पण देव असं वागतील असं वाटलं नव्हतं...
शिवाजी : आपणाला वाटलं नाही, आम्हालाही वाटलं नाही. पण ते घडलंय.
आणि जे घडलंय तें पूर्ण अन्यायकारक आहे याबद्दल आमची खात्री पटली
आहे. पंत, या दोघांना वस्त्रप्रावरणं, शिधा, आणि वाटखर्चाला द्रव्य देण्याची
व्यवस्था करून सन्मानानं पाठवा.
कोंडीबा : नग नगे.. .आमालाकाईबी नग.. .राजे तुमचं दरसन या निमित्तानं

झालं. आमाला समदं पावलं... राजे मुजरा... आमी जातो. (कोडीबाच्या
डोळ्यात अश्रू)
निरंजन : कोंडीबा, तुमच्या डोळ्यात अश्रू का?
कोंडीबा : गोसावीबुवा! यवडा मोठ्या काळजाचा राजा हाय आमचा!
त्याचं मोठेपण बसून माझे डोळे भरून आल्यात. (छत्रपतीकडे वळून) राजा,
गरिबाची एक भेट घेशील? सुदाम्याच्या पोह्यासारखी?
शिवाजी : आनंदानं. कोंडीबा, यापुरचुंडीततुम्ही मावळच्या ज्वारीचीभाकरी
आणि लसणीची चटणीबांधून आणलीअसली तरीही आम्हीअगदीआनंदानं
तिचा स्वीकार करू.
जिवा : ऑचटणीभाकरराजाला...
शिवाजी : फार दिवसात आम्हाला तिचा स्वाद चाखायला मिळाला नाही.
पंत, बालपणीची याद आली. रोहिडेश्वरी जाताना आम्ही सारे येसाजी
कंकाच्या मावळणीकडं थांबलो होतो. वेळऐन भुकेची. चांदोबाच्या आकारा-
च्या दुधाच्या दशम्या हातात आणि वर लाल लसणीचीचटणी. पहिलाघास
घेतला मात्र. घशाला ठसका, डोळ्याला पाणी आणि मस्तकात कळ. चटणी-
भाकरीचा तो झणझणीत ठसका आम्हाला अजून आठवतो.
जिवबा मग राजे, म्होरल्या वख्तालामी चटणी भाकरीच आनीन.
कोंडीबा : तू गप रे. यडा का खुळा. राजे, मी चटणी भाकरी न्हाई आणली.
पणपण...शिवाजी : द्या कोंडीबा. काय असेलतेद्या. आम्ही स्वीकार करतो.
कोंडीबा : लाह्याच पीठ हाय राजा.
शिवाजी : लाह्याच पीठ! कोंडीबा, आमचा अत्यंत आवडीचा पदार्थ आज
तुम्ही न मागता आम्हाला आणूनदिलात.
कोंडीबा : राजे, तुम्हाला आवडलं?
शिवाजी : आवडलं? कोंडीबा, हे लाह्याच पीठ आणून देऊन तुम्हीआम्हाला
मातुश्रीची याद करून दिलीत. पुण्याला लालमहालात मातुश्री आमच्यासाठी
सदैव लाह्याचे पीठ तयारठेवत.
कोंडीबा : राजा, आमच्या जन्माचंसार्थक झालं. गरिबाघरचा घास तू आन-
दानं घेतलाच... राजा, मला लईलई बरं वाटलं... आई भवानीतुलाउदंड

अक्ष देऊ दे.
(जिववा आणि कोंडीबा जातात)

शिवाजी : पंत, आमच्या प्रजेचं हेआमच्यावरील निर्व्याज प्रेम पाहिलं की ऊर
भरून येतोयाओथंबलेल्या प्रेमाचीही शिदोरी कल्पांताच्यासंकटातहीआम्हाला
साथ देईल...
मोरोपंत : होय महाराज. असे हजारोकोंडीबा आणि जिवबा आहेत म्हणून तर
आमच्यासारखे पंतप्रधान सरळपणे कारभार करीत आहेत. महाराज, देवांचे
प्रतिनिधी आले आहेत.
शिवाजी : येऊ द्या त्यांना आत. (देवांचे प्रतिनिधी प्रवेशतात) यावं यावं
आपण आसनस्थ व्हावं.
प्रतिनिधी : महाराज, असा एकाएकी सांगावा का धाडला? आम्ही नदीवर
स्नानाला गेलोहोतोतर तेथून तुमच्या स्वारांनी आम्हाला जवळजवळ पकडूनच
इथं आणलं.
शिवाजी : आपण स्नानसंध्यादी कर्मेच फक्त करीत असता तरआपणालाअशा
तऱ्हेनं सांगावा देण्याची पाळीच आली नसती.
प्रतिनिधी : मतलब?
शिवाजी : हे स्वामी निरंजन आमच्या म्हणण्याचा मतलब आपणाला
सांगतील.
प्रतिनिधी : त्यांचा काय संबंध.?
शिवाजी : ज्याला ज्याला म्हणून या राज्याच्या कल्याणाची तळमळ आहे,
त्या प्रत्येकाचा इथं संबंध आहे. आज स्वामी निरंजनांनी आपल्या हातून
घडलेला एक प्रमाद आम्हाला दाखवून दिला.
प्रतिनिधा : राजे, आपण काय बोलत आहात. एका यःकश्चित गोसाव्यानं
तुमचे कान फुंकले आणि तुम्ही आम्हाला......
शिवाजी : खामोश! आम्ही सतसत्पुरुषाचे सेवक आहोत. आमच्या स्वरा-
ज्याचा जन्मच मुळी संतसज्जनांच्या परित्राणासाठी आणि परामर्शासाठी
आहे. पण... पण आम्ही अंधश्रद्धाळू मुळीच नाही. राज्याची सर्व बंधने
जशी प्रजेसाठी, तशीच सत्पुरुषासाठी.
प्रतिनिधी : मग? राजे, म्हणणं काय आपलं?

शिवाजी : प्रजेकडून हक्कानं आपण धान्य खरेदी करता. तो हक्क आम्हीच
देवांना बहाल करून चुकलो आहोत. पण हा हक्क बजावतानाही प्रजेच्या
इतर हक्कावर अतिक्रमण होत आहे. प्रसंगी त्यांना शारीरिक अपाय करता
असं आमच्या ध्यानी आलंय--
प्रतिनिधी : खोटं, साफ खोटं.
शिवाजी : सिद्ध करण्याची आवश्यकताच नाही. आपला प्रमाद आधीच
सिद्ध झालाय. देव हे सत्पुरुष म्हणून आम्ही त्यांना हा हक्क दिला. पण
त्याचा पुरेपूर गैरउपयोग केला. पंत, खास आज्ञापत्र काढा आणि देवांचा हा
हक्क खालसा करून टाका.
प्रतिनिधी : राजे... राजे विचार करा...
शिवाजी : संतसेवेपेक्षा प्रजाहित मोठे. सत्त्वांची सेवा ही वैयक्तिक बाब
आहे. आणि प्रजापालन हे आमचे कर्तव्य आहे.
प्रतिनिधी : राजे, आपण आमची बाजू ऐकूनही न घेता हा निर्णय घेतलात
ही गोष्ट तुमच्या मोठेपणाला शोभत नाही.
शिवाजी : आतापर्यंत आम्ही आपणाला आदरानं संबोधित आलो. पण आपली
जबान मर्यादा उल्लंघू लागली. घडशी आणि गुरव यांच्या वादात देवांनी जी
कारवाई केली ती कोणत्या अधिकारानं? याला उत्तर आहे आपल्यापाशी?
प्रतिनिधी : आहे. उत्तर आहेच...
मोरोपंत : घडशांना खोडे धालून सिंहगडावर डांबलंत ते कोणत्या अधिकारानं?
शिवाजी : (त्वेषानं-) देवांना म्हणावं तुमची बिरुदे आम्हास द्या आणि
आमची बिरुदे तुम्ही घ्या! घ्याल?
प्रतिनिधी : राजे!
शिवाजी : हा देवांचा अपराध कितीही मोठा असला तरी यावेळी आम्ही
कानाडोळा करतो. पण याउपरी ऐसा उपद्व्याप न करणे. कारण या घटके-
ला या क्षणापर्यंत आमच्या मनात देवांची प्रतिमा आहे ती एक सत्पुरुष
म्हणूनच. यापुढेही ती तशीच राहील याविषयी आम्हाला शंका नाही.
प्रतिनिधी : महाराज...
शिवाजी : आम्हाला इतःपर काहीही ऐकायचं नाही. आपण या!
(प्रतिनिधी निघून जातात) स्वामी, आज आम्हाला एक कटू कर्तव्य पार

गडाव लागलं. आम्हाला मोठा शीण झाला.
मोरोपंत : महाराज, पुण्याकडे कूच करण्याचा समय होतआला. आपण थोडी
विश्रांती घ्यावी. चलावं महाराज...

(महाराज व मोरोपंत निघून जातात.)
निरंजन : दासरामा, अरे रामदासा, कुठं आहेस तू?
दास : मी इथंच बाहेरून सारं ऐकत होतो. आपल्याला तर हा संवाद ऐकूनच
घाम फुटला. स्वामी, कायकरारी मुद्रा हो राजांची! संतापले म्हणजे ज्वाला-
ग्रही .आणि प्रेमात तितकेच ओथंबलेले...
निरंजन ४ उगाच नाही समर्थानी वर्णन केलेलं--

निश्चयाचा महामेरू । बहुत जनांसी आधारू ।

अखंड स्थितीचा निर्धारू । श्रीमंत योगी ।

चल... आपण ही नाट्यमय वार्ता समर्थाना निवेदन करू. (दोघेहीजातात.)

जे:२रे५रन.
उऋ

३; १ई

